UPDATE priests 1
Għeżież saċerdoti,

Nixtieq nirringrazzjakom talli lqajtu l-istedina tagħna sabiex tibdew tirċievu l-UPDATE priests li permezz tagħha nistgħu inżommukom aġġornati fuq diversi affarijiet li jistgħu jgħinukom fil-ħidma pastorali ma’ l-adolexxenti u ż-żgħażagħ.  Hawn taħt tistgħu issibu l-ewwel edizzjoni ta’ din l-e-newsletter li nittamaw tkun ta’ interess għalikom. Bhala attachment tistgħu ukoll issibu word document bl-istess informazzjoni t’hawn isfel f’każ li ssibu xi problemi biex taqraw il-fonts Maltin.
Mehmuż għandkom ukoll issibu il-flyers ta’ xi attivitajiet li huma msemmija hawn isfel.
Filwaqt li nirringrazzjakom tal-ħidma tagħkom, inselli ħafna għalikom,
Fr. Savio
++++++++++++++++++++++++++++++++++++++++++++++++++++++++++++
1.  Mixja lejn il-Jum Dinji taż-Żgħażagħ 2008

Meta jiġi fuqkom l-Ispirtu s-Santu, intom tirċievu l-qawwa u tkunu xhieda tiegħi (Atti 1, 8)
L-esperjenza tal-Jum Dinji taż-Żgħażagħ, jew kif inhi aħjar magħrufa - il-World Youth Day - qed tieħu dejjem aktar il-forma ta’ mixja aktar milli avveniment li jseħħ biss tul il-ġimgħa ta’ ċelebrazzjonijiet li jsiru f’post partikolari.  Dan bil-għan li dawk iż-żgħażagħ li għalihom ma jkunx possibli li jattendu għaċ-ċelebrazzjonijiet dinjija, jkunu jistgħu xorta waħda jagħmlu din il-mixja fuq it-tema magħżula mill-Papa.  Dan reġa’ ġie affermat ftit ġimgħat ilu f’laqgħa li saret l-Awstralja għal delegati mid-dinja kollha li huma inkarigati mill-WYD.  
Id-djoċesi ta’ Malta laqgħet l-istedina biex tipparteċipa f’din il-mixja - mixja li ser tieħu diversi forom u li ser isseħħ fuq diversi livelli.  L-ewwel żewġ attivitajiet li ser jimmarkaw l-ewwel passi ta’ din il-mixja fid-djoċesi tagħna huma dawn:
a)  L-Arċisqof jitlob it-talba ta’ filgħaxija maż-żgħażagħ u jaqralhom l-ewwel  ittra tiegħu*
Data:  

1 ta’ Dicembru 07

Post:   

Knisja ta’ San  Girgor, Zejtun

Hin:    

20.00
Nhar is-Sibt 1 ta’ Diċembru 07, Mons. Arċisqof Pawl Cremona OP ser jiltaqa’ maż-żgħażagħ fil-Knisja ta’ San Girgor, iż-Żejtun, fejn ser jitlob il-vespri magħhom u jaqralhom l-ewwel ittra tiegħu.  Din l-attivita` ġiet ikkummisjonatha mill-KDŻ lill-Kummissjoni Parrokkjali Żgħażagħ Żejtun (KPŻŻ) li flimkien maż-Żejtun Youth Mass group, mal-kor Symphonik taż-Żgħażagħ Ħaddiema Nsara, mas-seminarista Robert Galea sejrin janimaw din l-attivita`.  Wara, ser ukoll ikun hemm mument ta’ soċjalizzazzjoni  flimkien fuq iz-zuntier tal-knisja li ser jittella’ bis-support tas-Sedqa u ITS.   F’din l-attivita`,  l-Arċisqof ser iniedi s-sena liturġika il-ġdida u jagħti l-mandat liż-żgħażagħ biex matul din is-sena jirriflettu fuq it-tema li l-Papa stess għażel  għalihom “Meta jiġi fuqkom l-Ispirtu s-Santu, intom tirċievu l-qawwa u tkunu xhieda tiegħi” (Atti 1,  8).  L-attivita` tibda fit-8pm.

* Din l-ittra tirċevuha bhala attachment fl-UPDATE priests li jmiss
b)  Konkors “Kanzunetta Uffiċjali JIŻ 08”

Data:  

2 ta’ Dicembru 07

Post:   

Ċentru Parrokkjali ta’ Ħal Qormi San Bastjan

Ħin:    

20.00

It-tieni pass ta’ din il-mixja lejn il-Jum Dinji taż-Żgħażagħ huwa l-konkors li permezz tiegħu ser tintagħżel il-kanzunetta uffiċjali li ser takkumpanja din il-mixja.  Din is-sena il-konkors ġie kkummissjonat lill-PLYĠ (Pastoral and Liturgical Youth Group) tal-parroċċa ta’ Ħal Qormi San Bastjan.  Ser jipparteċipaw 6 bands li huma His Project, Cornerstone, Santa Maria Accordion Band, Quicksand, EFG u Footprints.  Ser jingħataw premji għall-aħjar lirika, l-aħjar interpretazzjoni u l-aħjar kanzunetta.  Il-kanzunetti ser jiġu magħżula minn ġurija ffurmata minn 6 persuni.  Bħala mistieden speċjali, ser ikun hemm is-seminarista Robert Galea.  Il-konkors  ser isir fiċ-ċentru parrokkjali ġdid ta’ Ħal Qormi San Bastjan u jibda fit-8pm.
c) Launch ta’ sussidju ta’ riżorsi

Data: 


10 ta’ Dicembru  07

Post:

 
IFP, Istitut Kattoliku, Furjana

Hin:

 
19.00

Prezz għas-sussidju:
Lm2
Il-KDŻ, flimkien ma’ numru ta’ entitajiet involuti fil-ħidma  pastorali maż-żgħażagħ, qed tipprepara resource handbook għal min hu involut fil-ħidma pastorali ma’ l-adolexxenti u ż-żgħażagħ.  Dan is-sussidju, li ser jiffoka fuq it-tema magħżula mill-Papa għaż-żgħażagħ għas-sena 08 (Acts 1, 8), għandu l-għan li:

· jgħin lill-operaturi pastorali jifhmu aktar it-tema; 
· jipprovdi materjal interattiv u prattiku li jistgħu jużaw fil-ħidma pastorali; 
· jipprovdi riżorsi  flessibli biex ikunu jistgħu jiġu wżati minn gruppi ta’ kariżmi differenti, etajiet diffenti eċċ.
Min ser jattendi hu mitlub jikkuntattjana fid-dettalji t’hawn isfel.
++++++++++++++++++++++++++++++++++++++++++++++++++++

2.  Ktieb tal-Kant ‘Iktus’

Il-ktieb tal-kant Iktus issa wasal fil-fażi finali tiegħu u ser ikun lest fil-bidu tas-sena d-dieħla.  F’Jannar ser jintbagħtu ittri fid-djoċesi kollha biex min jixtieq jordnah bi prezz speċjali qabel il-pubblikazzjoni tiegħu ikun jista jagħmel dan.  Il-proċess ħa aktar fit-tul  milli mistenni peress li Mons. Arċisqof wera x-xewqa li filwaqt  li dan il-ktieb iżomm  l-identita` żagħżugħa tiegħu, ikun ukoll ktieb li jista’ jintuża mill-komunita` sħiħa.  Dan wassal biex dan il-proġett ma sarx biss mill-KDŻ iżda taw is-sehem tagħhom fih ukoll is-Segretarjat tal-Liturġija, il-Kummissjoni Liturġika Nazzjonali u l-KDŻ t’Għawdex.  Tingħata aktar informazzjoni fuqu fil-ġimgħat li ġejjin.
++++++++++++++++++++++++++++++++++++++++++++++++++++++++++++
3.  Quddies animat miż-żgħażagħ
Fid-dawl tax-xewqa ta’ diversi żgħażagħ li tiġi ppublikata lista tal-quddies animat miż-żgħażagħ, il-KDŻ għadha kif ipprintjat 5,000 card li fuqhom hemm imniżżel 17-il post fejn isiru dawn il-quddies.  Dawn il-cards qiegħdin jitqassmu b’xejn u hemm  il-ħsieb li minn żmien għal żmien jerġa’ jsir reprint tagħhom biex ikunu dejjem  aġġornati b’informazzjoni korretta.  Min ikun jixtieq xi dawn il-cards għall-parroċċa/grupp jista’ jagħmel dan billi jibgħat email lil Fr. Marco Portelli fuq frmarco@kdz.org.mt
++++++++++++++++++++++++++++++++++++++++++++++++++

4.  Linji Gwida għall-Quddies animat miż-żgħażagħ u għall-music ministers.

Flimkien mas-Segretarjat tal-Liturġija, u wara diversi xhur li fihom saru viżti fil-knejjes/parroċċi fejn isiru l-quddies animat miż-żgħażagħ, il-KDŻ ser tniedi ‘Linji Gwida għaċ-ċelebrazzjoni ta’ quddiesa żagħżugħa’.  Dawn il-linji gwida jipprovdu għajnuna kemm għal dawk li diġa’ għandhom żgħażagħ li qiegħdin janimaw xi quddies kif ukoll għal dawk li jixtiequ jibdew din l-esperjenza.  Jipprovdu wkoll għajnuna għas-saċerdoti li jiċċelebbraw il-quddies animat miż-żgħażagħ kif ukoll gwida prattika għal kif għandu jitwaqqaf liturgy team. Magħhom ser ukoll ikun hemm mehmuża linji gwida għal kif wieħed jagħżel il-kant waqt il-liturġija.

Il-KDŻ qed toffri wkoll is-servizz li tagħmel inservice meeting fuq dwan il-linji gwida.  Laqgħat simili diġa` saru fil-parroċċi ta’ Paola Kristu Re`, Qormi San Bastjan u Mosta u dehru li kienu ta’ għajnuna kbira għal dawk preżenti.  Kull min jixtieq kopja ta’ dawn il-linji gwida jista’ jibgħat email lill-Mariella Chetcuti fuq mariella@kdz.org.mt
++++++++++++++++++++++++++++++++++++++++++++++++++++
6.  Riżorsi

(a)  Ittra ta’ mħabba mingħand martri ta’ 21 sena lejliet l-eżekuzzjoni tiegħu

Fl-indirizz tiegħu fiċ-ċelebrazzjoni djoċesana nhar il-festa ta’ Kristu Re`,  Mons. Arċisqof Pawl Cremona qara silta minn ittra ta’ martri spanjol li ġie maqtul meta kellu biss 21 sena.  Din l-ittra kienet ittra ta’ mħabba għall-maħbuba tiegħu li fiha hemm espressjoni qawwija ta’ l-imħabba kbira li kellu kemm lejha kif ukoll lejn Alla,  li għalih ta ħajtu.  Biex taqraw din l-ittra tistgħu tidħlu f’dan il-link:

http://www.zenit.org/article-20956?l=english
(b) Djar ta’ l-irtiri u lista ta’ kelliema
Il-KDŻ tieħu ħsieb iżżomm taġġorna ta’ spiss lista ta’ djar għall-irtiri/live-ins u lista ta’ kelliema tajbin għal-laqgħat maż-żgħażagħ.  Min ikun jixtieq kopja ta’ dawn il-listi jista’ jibgħat email lil Lina Felice fuq segreterijakdz@gmail.com
(c) C-True

Matul il-jiem ta’ l-Avvent, Iż-Żgħażagħ Ħaddiema Nsara (ŻĦN) ser jilqgħu gruppi ta’ żgħażagħ fil-Kappella Breathe li tinsab fil-premises tagħhom fil-Furjana sabiex isiru mumenti ta’ talb bi preparazzjoni għall-Milied.  Dawk kollha li jixtiequ jieħdu xi żgħażagħ għal din l-esperjenza jistgħu iċemplu lil Albert Debono fuq 79822886.
++++++++++++++++++++++++++++++++++++++++++++++++++++++++++++
7.  “...u waqaf fis-seba’ jum mix-xogħol tiegħu kollu li kien għamel” (Gen 1, 2)
Dawn li ġejjin huma żewġ attivitajiet li jistgħu jinteressawna għal waqt il-mumenti ta’ mistrieħ tagħna:

a)  “What a Day” - Launch tac-CD l-ġdid tas-seminarista Robert Galea

Wara s-suċċess tac-CDs ‘More of You’ u ‘Closer’, is-seminarista Robert Galea ser joħroġ ic-CD il-ġdid tiegħu ‘What a Day’ ftit jiem qabel ma jmur l-Awstralja biex ikompli l-istudji tiegħu hemmhekk.  Il-launch ta’ dan ic-CD ser jagħmlu permezz ta’ kunċert live flimkien mal-band tiegħu.  Id-dettalji huma dawn:

Data:

3 u 4 ta’ Jannar 08

Post:

MITP (St. Christopher’s Street, il-Belt)

Booking:
99451174 jew booking@thatsworship.com
Biex tisimgħu clips tal-kanzunetti f’dan ic-CD tistgħu tidħlu f’dan il-link:  http://www.thatsworship.com/main.html
b)  It-Teoloġija f’Caravaggio

Il-Fakulta` tat-Teoloġija fi ħdan l-universita` ta’ Malta qed torganizza attivita` bit-tema “it-Teoloġija f’Caravaggio” li ser ikun fiha żewġ taħdidiet minn:
Prof. Joe Friggieri u Dr. Keith Sciberras

Rev. Dr. Mark Sultana

Ser ikun hemm ukoll intermezzo ta’ mużika barokka

Data:  

6 ta’ Diċembru 07

Post:

Oratorju tal-kon-katidral ta’ San Gwann

Ħin:

19.00  - 21.00

+++++++++++++++++++++++++++
